
АННОТАЦИЯ 
Синдром обструктивного апноэ во сне (СОАС) - это не только распространенное, но и в большинстве случаев недиагностируемое и 

неизлечимое серьезное патологическое состояние. В настоящее время около 80% случаев ОСА средней и тяжелой степени остаются 
недиагностированными, что приводит к снижению качества жизни пациентов, инсулинорезистентности, нарастанию сердечно-
сосудистых заболеваний, в том числе ИБС и постинфарктного кардиосклероза. В статье освещены клинические признаки СОАС, анкеты, 
используемые для выявления (шкала Эпворта, STOP-BANG), инструментальные методы (КРМ и ПСГ) и их значение в дифференциальной 
диагностике. Также показана связь СОАС с такими коморбидными состояниями, как сердечно-сосудистые заболевания, ожирение, 
диабет. Раннее выявление СОАС и использование современных методов обследования играют важную роль в предотвращении 
последствий заболевания и улучшении жизни пациентов. 

Ключевые слова: апноэ, храп, полисомнография, десатурация 

PROBLEMS OF DETECTING SLEEP DISORDERS AND METHODS OF MODERN DIAGNOSTICS 

 
ANNOTATION 

Obstructive sleep apnea syndrome (OSAS) is a serious pathological condition that is not only common, but in many cases undiagnosed and 
untreatable. Currently, about 80% of cases of moderate and severe CVD remain undiagnosed, which leads to a decrease in the quality of life of 
patients, an increase in insulin resistance, cardiovascular diseases, including CHD, and post-infarction cardiosclerosis. The article covers the clinical 
signs of UOAS, questionnaires used in detection (Epworth scale, STOP-BANG), instrumental methods (CRM and PSG), and their significance in 
differential diagnosis. It has also been shown that UOAS is associated with comorbid conditions such as cardiovascular diseases, obesity, and 
diabetes. Early detection of UOAS and the use of modern examinations play an important role in preventing the consequences of the disease and 
improving the lives of patients. 

Keywords: apnea, persimmon, polysomnography, desaturation 

UYQU BUZILISHLARINI ANIQLASH MUAMMOLARI VA ZAMONAVIY TASHXISLASH USULLARI 
 

ANNOTATSIYA 
Uyquda obstruktiv apnoe sindromi (UOAS) — nafaqat keng tarqalgan, balki ko‘p hollarda tashxislanmaydigan va davo topmaydigan jiddiy 

patologik holatdir. Hozirgi kunda o‘rta va og‘ir darajadagi UOAS holatlarining taxminan 80% i diagnostikalanmasdan qolmoqda, bu esa bemorlarda 
hayot sifatining pasayishi, insulinrezistentlik, yurak-ug‘mon qon tomir kasalliklari, jumladan, YUIK va infarktdan keyingi kardiosklerozning 
o‘sishiga olib keladi. Maqolada UOASning klinik belgilari, aniqlashda foydalaniladigan so’rovnomalar (Epvort shkalasi, STOP-BANG), 
instrumental usullar (KRM va PSG) va differensial diagnostikadagi ahamiyati yoritilgan. Shuningdek, UOASning yurak-qon tomir kasalliklari, 
semirish, diabet kabi komorbid holatlar bilan bog‘liqligi ko‘rsatilgan. UOASni erta aniqlash va zamonaviy tekshiruvlardan foydalanish kasallik 
oqibatlarini oldini olish va bemorlar hayotini yaxshilashda muhim ahamiyat kasb etadi. 

Kalit so‘zlar: apnoe, xurrak, polisomnografiya, desaturatsiya 
   
Uyquda obstruktiv apnoe sindromi (UOAS) — keng tarqalgan, 

ammo ko‘pincha tashxislanmaydigan va davolanmaydigan jiddiy 
patologiyalardan biridir. Dunyo bo‘yicha UOASning tarqalish darajasi 
yuqori bo‘lishiga qaramay, mavjud holatlarning taxminan 80% o‘rta va 
og‘ir shakllari aniqlanmasdan qolmoqda, bu esa metabolik va yurak-qon 
tomir tizimi kasalliklari, xususan, insulinrezistentlik, arterial 
gipertenziya, yurak ishemik kasalligi (YUIK) va infarktdan keyingi 
kardioskleroz xavfining ortishiga olib kelmoqda. 

UOAS nafaqat hayot sifatini keskin pasaytiradi, balki kognitiv 
buzilishlar, kunduzgi uyquchanlik, yurak ritmi va o‘tkazuvchanligi 
buzilishlari, shuningdek, o‘lim xavfining oshishi bilan kechadi. 
Ayniqsa, yurak-qon tomir kasalliklari bilan birga kechadigan UOAS 
holatlarida erta tashxis va davolashning samaradorligi hayot 
davomiyligini uzaytirishda muhim rol o‘ynaydi. 

Zamonaviy diagnostika imkoniyatlarining, jumladan, 
polisomnografiya (PSG) va kardiorespirator monitoring (KRM) 
usullarining mavjudligi, shuningdek, so‘rovnomalar asosida erta 
skrining o‘tkazish imkoniyatlari UOASni o‘z vaqtida aniqlash va 
individual davolash strategiyalarini ishlab chiqishga asos bo‘lib xizmat 
qilmoqda. Biroq, mavjud klinik amaliyotda bu imkoniyatlar yetarli 
darajada joriy qilinmagan. 

Shu sababli, ushbu tadqiqotning dolzarbligi UOASning klinik va 
instrumental belgilarini, komorbid holatlari bilan bog‘liqligini, erta 
aniqlash usullarini va zamonaviy diagnostik yondashuvlarning amaliy 
ahamiyatini o‘rganish bilan belgilanadi. Bu, o‘z navbatida, kasallik 
oqibatlarini kamaytirish va bemorlarning hayot sifatini yaxshilashga 
xizmat qiladi. 

Dunyo bo‘yicha UOASning keng tarqalishiga qaramasdan juda kam 
holatlarda tashxislanadi va davolanadi. 80% holatlarda o‘rta va og‘ir 
darajadagi uyqudagi apnoe aniqlanmaydi va adekvat davolanmaydi. Bu 
esa hayot sifatining yomonlashuviga, insulinrezistentlik va YUQTK 
xavfining oshishiga olib keladi [1]. UOASning prognozini o‘rganish 
nati¬jasi shuni ko‘rsatdiki, infarktdan keyingi kardioskleroz va YUIK 
UOAS bilan birgalikda uchraganda, u erta davrlarda tashxislanganida 
va davolan-ganida bemorlar hayot davomiyligining uzayishi aniqlandi 
[4]. 

Amerika uyqu tibbiyoti akademiyasi ko‘rsatmalariga suyangan 
holda uyquda nafas buzilishlari respirator voqealarning 1 soat ichida 
kuzati¬lishiga bog‘liq holda AGI bo‘yicha aniqlanadi. Agar 1 soat 
davomida 5-14,9 AGI aniqlansa yengil darajadagi, 15-29,9 bo‘lsa o‘rta 
og‘ir darajadagi, indeks 30 va undan yuqori bo‘lsa og‘ir darajadagi 
UOAS tashxisi qo‘yiladi [1,3]. 

UOASning qo‘shimcha mezonlari sifatida apnoe/gipopnoe fonida 
desaturatsiya davomiyligining uzoq bo‘lishi, uyqu bosqichlaridagi 
o‘zgarish¬lar, nafas buzilishi bilan bog‘liq bo‘lgan yurak-qon tomir 
asoratlari (miokard ishemiyasi, yurak maromi va o‘tkazuvchanligi 
buzilishi, AG), kognitiv o‘zgarishlar inobatga olinishi mumkin [5]. 

UOASni diagnostika qilishda, birinchi navbatda bemor fenotipiga 
(o‘rta va katta yoshdagilar, tana tuzilishi, semizlikning mavjudligi) va 
shikoyatlariga e’tibor berish kerak. Ko‘pgina bemorlar uzoq davrdagi 
xurrak, uyqudagi nafas yetishmovchiligi, nafas qisish holatlari, 
dizuriya, tunggi gastroezofageal reflyuks, ertalabki bosh og‘rig‘i va 
kunduzgi uyquchanlikka shikoyat qiladilar [6]. 

Bu sindrom mavjud bo‘lgan bemorlar fizikal tekshirilganda 
quyidagilar inobatga olinishi lozim: semizlik I daraja va undan yuqori 
bo‘lishi (TVI >30 kg/m²); bo‘yin aylanasi (erkaklarda >43 sm, ayollarda 
> 37 sm); retrognatiya va mikrognatiya; bodomsimon bezlar 
gipertrofiyasi; UOAS bilan birgalikda uchrovchi yondosh kasalliklar: 

AG (30%); refrakter AG (80%); surunkali yurak yetishmovchiligi 
(76%); tunggi yurak ritmi buzilishi (58%); bo‘lmachalar 
fibrillyatsiyasining doimiy turi (49%); YUIK (38%); o‘pka 
gipertenziyasi (77%); semirish – ayollarda TVI ≥35 (50%), erkaklarda 
TVI ≥35 (90%); metobolik sindrom (50%); Pikvik sindrom (90%); 
qandli diabetning 2-turi (15%) [7]. 

Uyqu buzilishlari mavjud bo‘lgan bemorlarning tipik klinik 
ko‘rinishiga ahamiyat berish kerak. Bemor shikoyati asosan kunduzgi 
uyquchanlikka bo‘lganligi sababli Epvort uyquchanlik shkalasidan 
(EUSH) foydalanish kerak. Shuningdek, asab tizimi kasalliklari: 
miopatiya, ensefalit asorati yoki bosh miya yopiq jarohati, 
neyrodegenerativ kasalliklar, yon amniotrofik skleroz kabi kasalliklarni 
inkor etish zarur. Dori vositalar – beta-blokatorlar, stmulyatorlar 
(kofein, teofillin, amfetamin), antidepressantlar qabul qilish, o‘pka 
gipoksiyasi, alkogol suiste’mol qilish ham uyqu buzilishlariga va aynan 
UOASga olib keladi [1,5]. 

Bemorlarda uyqu buzilishlarini xususan UOASni aniqlash 
maqsadida ishlab chiqilgan bir qancha ishonchli so‘rovnomalar mavjud. 
Bu so‘rovnomalar kasallikni erta bosqichlarda aniqlash va chuqurroq 
tekshiruvlarga yuborishga mo‘ljallangan [4]. Epvort uyquchanlik 
shkalasi va Uyquning subyektiv shikoyatlari modifikatsiya qilingan 
shkala uyqu sifatini, STOP BANG shkalasi esa xurrakni aniqlashda juda 
qulay bo‘lib, bemorlar erkin holatda o‘zlari musqil ravishda 
so‘rovnomadan foydalanishlari mumkin [2]. 

Uyqu buzilishlarini zamonaviy aniqlashning instrumental usullari – 
bu PSG yoki skrining usul – kardio-respirator monitoring (KRM) 
tekshi¬ruvidir. Uyqu davrida 1 soatda 5 ta va undan ko‘p obstruktiv 
apnoe epizod¬lari kuzatilsa, UOAS tashxisi tasdiqlanadi [4].  

Bemor shikoyatlari, test natijalariga asoslanib apnoe/gipopnoega 
shubha qilinsa, maxsus uyqu laboratoriyasida PSG tekshiruvi yoki 
KRM o‘tkaziladi. PSG va KRM o‘tkazish iloji bo‘lmagan holatlarda 
tunggi oksimetriya yoki respirator monitoringni taxminiy tashxis 
maqsadida o‘tkazish mumkin. Lekin bu usulning kamchilik tomoni 
shundaki, bunda apnoe/gipopnoening obstruktiv yoki markaziy tipda 
ekanligini aniqlash mumkin emas. Shuning uchun insomniyaga va 
markaziy tipdagi apnoega shubha qilinganda klinik tashxisni 
aniqlashtirish uchun keyinchalik bemorga PSGga yo‘llanma beriladi 
[5].  

KRM yordamida nafas oqimi, ko‘krak va qorin harakati, halqum 
atrofi to‘qimalari vibratsiyasi (hurrak), qonning kislorod bilan to‘yinishi 
(saturatsiya) va puls aniqlanadi. Ayrim apparatlarda 
elektrokardiografiya (EKG) kanali ham ulangan bo‘ladi [7].  

KRM diagnostik maqsadda quyidagi holatlarda qo‘llaniladi: klinik 
simptomlarga asoslangan holda UOASga taxmin; bemorda UOAS ning 
klinik simptomlari bo‘lmasa va xurrakdan shikoyat qilsa.  

PSG – UOAS va insomniya tashxisini qo‘yishda oltin standart 
hisobla¬nadi. PSGda kardio-respirator fiziologik ko‘rsatkichlar 
monitoringi bilan birgalikda bosh miya bioritmi (EEG) uyqu bosqichlari 
bilan, elektro¬okulografiya (EOG), elektromiografiya (EMG) va 
elektrokardiografiya (EKG) ko‘rsatkichlari aniqlanadi. PSGga 
ko‘rsatmalar: boshqa yondosh kasalliklarga shubha qilinganda va atipik 
bemor shikoyatlari; KRM natijasiga shubha bo‘lganda yoki o‘tkazilgan 
terapiyadan kutilgan natija olinmasa [3].  

Uyqu buzilishlarini differensial diagnostika qilishda UOASni 
uyqudagi markaziy apnoe/gipopnoe sindromi va uyqudagi 
gipoventilyatsiya sindromini ajrata olish kerak. Markaziy apnoeda 
nafasda havo oqimi 50% dan kam bo‘lmagan va 10 soniyadan kam 

davom etmagan bo‘lishi yoki torakoabdominal harakat kamayishi 
kuzatilishi kerak [6]. 

Shunday qilib, uyqu buzilishlarini avval tibbiy so‘rovnomalar orqali 
aniqlangan o‘zgarisharda chuqurlashtirilgan tekshiruvlar o‘tkazish 
bemor va shifokor vaqtini hamda mablag‘ini tejalishiga olib keladi [3].

